
ТАҚРИЗ

ба диссертатсияи Алишери Абдулмаҷид дар мавзуи «Таҳлили мавзуӣ ва 

мундариҷавии очеркҳои Шодон Ҳаниф», ки барои дарёфти дараҷаи илмии 

доктори фалсафа (РЬВ) доктор аз рӯйи ихтисоси 6В050400 - 

Рӯзноманигорӣ (60050401 - Рӯзноманигорӣ) пешниҳод шудааст

Мутобиқати диссертатсия ба ихтисос ва самти илм, ки аз рӯйи онҳо 
диссертатсия ба ҳимоя пешниҳод шудааст. Дар шароити муосир омӯзиши 
паҳлу ва самтҳои гуногуни публитсистика ба он хотир муҳим аст, ки 
имрӯз он ба яке аз воситаҳои асосии таъсир ба афкори омма табдил 
ёфтааст. Таъсиррасонӣ ба афкори омма имрӯз шаклу шеваҳои нав касб 
кардааст. Агар публитсистикаи Ғарб реша дар сиёсат ва иқтисоду молия 
дошта бошад, пас публитсистикаи тоҷик аз адабиёту маънавиёт 
сарчашма мегирад. Аз ин ҷост, ки публитсистони тоҷик бештар ба 
масъалаҳои тарбияи маънавии ҷомеа даст зада, дар ин замина таъсир ба 
равандҳои иҷтимоӣ ва афкорро вазифаи худ медонанд. Бинобар ин, 
ҳангоми таҳлилу баррассии осори публитсистони тоҷик ба маҳорати 
муаллиф, таносуби воқеият ва бадеият, ва оҳанги иҷтимоӣ таваҷҷуҳ 
карда мешавад.

Очерк аз жанрҳои муҳимму таъсирбахши публитсистикаву 
журналистика буда, дар омӯзишу таҳлил ва инъикоси пахдуҳои гуногуни 
зиндагӣ нақши сазовор дорад. Очерк дар баробари ин, ҳамчунин барои 
тарғибу ташвиқи фаъолияти инсони дар фаъолият намуна, дастоварду 
пешравиҳо хизмати арзанда менамояд. Мо инро дар намунаи очеркҳои 
солҳои то истиқлол ва замони имрӯз ба мушоҳида мегирем. Бинобар ин 
Ба ин маънӣ, диссертатсияи Алишери Абдулмаҷид дар мавзуи «Таҳлили 
мавзуӣ ва мундариҷавии очеркҳои Шодон Ҳаниф» ба шиносномаи 
ихтисоси илмӣ - 6В050400 - Рӯзноманигорӣ мутобиқат мекунад.

Мубрам будани мавзуи диссертатсия. Шодон Ҳаниф аз ҷумлаи 
публитсистоне буд, ки садоқати худро ба жанри очерк то охири умр 
нишон додааст. Аввалин очеркҳои Шодон Ҳаниф аз охири солҳои 50- 
уми асри 20 ба дили хонандагон роҳ ёфта, муаллифро ҳамчун эҷодкори 
бомаҳорат муаррифӣ кардаанд. Очеркҳои публитсист аз чанд ҷиҳат 
ҷолибу муассир буда, пеш аз ҳама хонандаро бо тарзи баён, 
масъалагузорӣ, мубрамият, омӯзишу тахдили ҳаматарафаи мавзуъ,

инъикоси воқеияти рӯз ва дарки воқеияти замон ба худ мекашад. Дар 
очеркҳои Шодон Ҳаниф, ки дар маҷмуаҳои алоҳида бо номи “Дидор”, 
“Такяи қуллаҳо”, “Ҷони падар”, “Кӯҳ ҳам ба кӯҳ мерасад” ва ғайра чоп 
шудаанд, муаммову мушкилоти рӯзгор дар симои шахсиятҳои алоҳида 
ва қаҳрамонони арсаи меҳнат баррасй гардидаанд. Бояд гуфт, 
публитсист Шодон Ҳаниф дар офаридани образҳои мондагор, хислату 
кирдор ва маърифати қаҳрамонон маҳорати баланд дорад. Омӯзишу 
таҳлил ва таҳқиқи мавзую мундариҷаи очеркҳои Шодон Ҳаниф, ки дар 
онҳо бештар васфи инсони кор, масъалагузориву баррасии мушкилоти 
иҷтимоиву иқтисодӣ ва маънавии ҷомеа тавассути рӯйдоду воқеаҳои 
мушаххас ва образи қаҳрамонони хотирмон инъикос гардидааст, аз 
нигоҳи илми публитсистикашиносӣ муҳимму судманд мебошад.

Дараҷаи навгонии натиҷаҳои дар диссертатсияи бадастомада ва 
нуктаҳои илмие, ки барои ҳимоя пешниҳод мешаванд. Навгонии 
диссертатсияи Алишери Абдулмаҷид дар он аст, ки дар он очеркҳои 
Шодон Ҳаниф аз нигоҳи мавзуъ ва мундариҷа ҳамаҷониба мавриди 
таҳлилу таҳқиқ қарор гирифтаанд. Ҳамчунин бори аввал мавқеи очерк 
дар эҷодиёти ин адиби публитсист пажуҳиш гардида, мавқеъ ва 
муносибати ӯ ба равандҳои иҷтимоӣ, фаъолмандии муаллиф бо таъсири 
омилҳои гуногуни ҳунарӣ ва воқеияти рӯз муайяну мушаххас шудааст. 
Диссертант Алишери Абдулмаҷид дар 6 банд нуктаҳои асосии илмиро 
ба ҳимоя пешниҳод намудааст, ки навгонии таҳқиқро собит мекунад.

Асоснокӣ ва эътимоднокии хулосаҳо ва тавсияҳои дар диссертатсияи 
зикршуда. Хулосаи диссертатсия дар 14 банд гирд оварда шуда, ба 
сифати истифодаи амали натиҷаҳои таҳқиқ 6 тавсия пешниҳод 
гардидааст. Бо назардошти нуктаҳои илмӣ ва тавсияҳои илмии ба ҳимоя 
пешниҳодшаванда муаллифи диссертатсия ба дараҷаи илмии 
дархостшаванда сазовор мебошад.

Аҳамияти илмӣ, амалӣ ва иҷтимоии натиҷаҳои диссертатсия бо 
нишон додани тавсияҳо оид ба истифодаи онҳо. Аҳамияти илмии 
пажуҳиш дар он зоҳир мешавад, ки натиҷаҳои илмии диссертатсия дар 
такомули донишҳои публитсистикашиносӣ ва хоса жанри очерк, шинохт 
ва арзёбии масъалаҳои публитсистикаи бадеӣ, фаъолияти публитсистони 
алоҳида мусоидат мекунад. Муҳтавои диссертатсия дар шинохти 
публитсистикаи бадеӣ мавод медиҳад. Мавод ва натиҷаҳои пажуҳишро 
метавон ҳангоми таълифи китобҳои дарсӣ, воситаҳои таълимӣ, 
машғулиятҳои амалии соҳаи рӯзноманигорӣ истифода кард.

Қисмати асосии таҳқиқ. Боби якуми рисола «Рӯзгор ва фаъолияти 
эҷодии Шодон Ҳаниф» унвон дошта, аз 3 фасл: «Ҳаёт ва фаъолияти 
эҷодии Шодон Ҳаниф», «Сайри таърихии мавзуъ» ва «Муносибати 
фаъолонаи адиби публитсист ба ҳаёт» иборат аст. Дар ин боб 
зиндагинома, фаъолияти серпаҳлуи адиби публитсист, сайри таърихии 
мавзуъ, махсусиятҳои жанри очерк ва муносибати публитсист ба ҳаёт 
мавриди таҳлилу баррасӣ қарор гирифтааст. Шодон Ҳаниф аз қабили 
эҷодкоронест, ки то охири умр ба жанри очерк содиқ монд. Агарчи 
фаъолияти эҷодиии Шодон Ҳаниф солҳои 50-уми асри 20 аз шеърнависӣ 
барои кӯдакон оғоз гардидааст, аммо мавсуф чун очеркнавис шуҳрат 
ёфт. Аввалин очеркаш 30 августи соли 1959 бо номи “Аз ҳамон воқеа 
сабақ гирифта” дар нашрияи “Тоҷикистони Советӣ” (ҳоло “Ҷумҳурият”) 
шудааст. Ба қалами Шодон Ҳаниф беш аз 80 очерк ва дар матбуоти 
даврӣ беш аз 250 мақолаву тақриз ва фелйетон тааллуқ дорад. Муаллифи 
диссертатсия дуруст қайд мекунад, ки очерк чун яке аз жанрҳои 
серистифодаи публитсистика ҳамеша мавриди таҳлилу арзёбии 
муҳаққиқон қарор мегирад. Диссертант дар заминаи баррасии очеркҳои 
алоҳидаи публитсист образнокӣ, истифодаи бадеият, тасвири воқеа, 
нишон додани характер, инъикоси ҷузъиёт ва амсоли инҳоро мушаххас 
намудааст. Маълум аст, ки дар очерк мавқеи иҷтимоии муаллиф дар 
муносибат ба рӯйдод, факту далел, масъалаҳои баррасишаванда нақши 
муҳим дорад. Донишу маҳорат, малакаву қобилият ва ҷаҳонбинии 
муаллиф дар навиштани очерк низ нақши бориз дорад. Мо ба андешаи 
муаллиф мувофиқем, вақте менависад: “Дар меҳвари очеркҳои Шодон 
Ҳаниф фалсафаи ҳикмати ҳамешагӣ - муборизаи бадию некӣ, тасвири 
лаҳзаву манзараҳои ибратомӯзи рӯзгори қаҳрамонон, таҳлили 
масъалаҳои иҷтимоиву равонӣ ва маънавии ҷомеа ба таври ошкор ба 
таҳқиқу таҳлил ва тасвир кашида шуда, роҳҳои мубориза бо падидаҳои 
номатлуб ва бартараф кардани камбудиҳои ҷомеа нишон дода мешавад. 
Муаллиф кӯшиш мекунад, ки дар очеркҳояш олами ботинию зоҳирӣ, 
авзои руҳию равонӣ, хулқу атвор, рафтору кирдор ва дигар хислатҳои 
одамони гуногункасбу гуногунақидаро бо нақлу тасвири ҷолиб нишон 
диҳад.” Тавре маълум аст, Шодон Ҳаниф аз бузургони адабиёту 
публитсистикаи тоҷик хуб омӯхтааст ва мо таъсири осори онҳоро дар 
эҷодиёти мавсуф эҳсос менамоем.

Боби дуюми диссертатсия “Таҳлили мундариҷавии очеркҳои Шодон 
Ҳаниф” ном дошта, фаслҳои “Бозёфтҳои эҷодии публитсист”

«Ҷаҳонбинӣ ва мавқеи ҷамъиятии муаллиф” ва «Масъалагузорӣ дар 
очеркҳои Шодон Ҳаниф»-ро дар бар гирифтааст. Дар ин боб диссертант 
очеркҳои алоҳидаи Шодон Ҳанифро ба риштаи таҳлилу баррасӣ 
гирифтааст. Шодон Ҳаниф дар доираҳои адабиву илмӣ чун публитсисти 
рангинхаёл шинохтаву муаррифӣ гардидааст. Мавсуф зина ба зина, 
давра ба давра камолоти эҷодӣ ёфта, қаламаш бурротару маҳораташ 
сайқал ёфтааст. Дар офаридани симои қаҳрамонони арсаи меҳнат, 
масъалагузорӣ, муносибат ба рӯйдодҳои замон мавқкии ҷамъиятии 
муаллифро ба хубӣ метавон дарк кард. Очеркҳои Шодон Ҳаниф аз боби 
муҳимтарин муаммоҳои зиндагӣ буда, бо тарзи баён, малоҳати сухан, 
таркибу ибораҳои тозаи мардумӣ, возеҳии фикр ба дили хонанда роҳ 
ёфтааст. Ин бесабаб нест, зеро мавсуф талаботи назариявии очеркро 
амиқ омӯхта, аз услуби очеркнависони собиқ Иттиҳоди Шуравӣ ва 
публитсистони ҷаҳон огоҳӣ дошт,

Дар фаъолияти эҷодии Шодон Ҳаниф очерки «Мураббӣ ва 
мураббо» нақши муҳим дорад. Нависанда дар очерк ҳаёти 
қаҳрамонашро аз давраи ҷавонӣ то пирӣ ба қалам медиҳад. Ва хеле хуб 
аст, ки муаллифи диссертатсия ин очеркро таҳлили ҳаматарафа кардааст. 
Дар ин очерк бархӯрди ду хислату афкор, ду иродаву ҷаҳонбинӣ ва ду 
ҷиҳати муносибати инсонӣ (неку бад) ба мушоҳида мерасад. Ба ҳамин 
тартиб муаллиф боз чанд очерк, аз ҷумла, “Кӯҳдоман”, “Эҳёи дил”, 
“Сурхоб гувоҳ аст” ва ғайраро баррасиву таҳлил карда, бозёфтҳои 
эҷодӣ, ҷаҳонбинӣ ва мавқеи ҷамъиятӣ ва масъалагузориҳои муаллифро 
мушаххас намудааст.

Нашри натиҷаҳои диссертатсия дар маҷаллаҳои тақризшавандаи 
илмӣ. Муҳтавои асосии диссертатсия дар як маҷмуаи илмӣ, 9 мақола, аз 
ҷумла, 6 мақола дар маҷаллаҳои илмии тақризшавандаи Комиссияи олии 
аттестатсионии назди Президенти Ҷумҳурии Тоҷикистон ва 3 мақола дар 
маҷмуаҳои конференсияҳои ҷумҳуриявӣ инъикос ёфтаанд ва дар сатҳи 
зарурӣ натиҷаҳои диссертатсияро дар бар мегиранд.

Теъдоди маводи чопшудаи диссертант ба талаботи банди 35 
Тартиби додани дараҷаҳои илмӣ, ки бо қарори Ҳукумати Ҷумҳурии 
Тоҷикистон аз 30 июни соли 2021, таҳти №267 тасдиқ шудааст, мувофиқ 
мебошад.

Мутобиқати барасмиятдарории диссертатсия ба талаботи Комиссияи 
олии аттестатсионии назди Президенти Ҷумҳурии Тоҷикистон. 
Диссертатсияи Алишери Абдулмаҷид ба талаботи бандҳои 31 ва 33, 
Тартиби додани дараҷаҳои илмӣ, ки бо қарори Ҳукумати Ҷумҳурии 

Тоҷикистон аз 30 июни соли 2021, таҳти №267 тасдиқ шудааст, 
мутобиқат менамояд. Диссертатсия аз ҷониби муаллиф мустақилона 
навишта шуда, дорои мақсади муайян, мазмун ва мантиқи ягонаи дохилӣ 
мебошад. Услуби баён, масъалагузорӣ, услуби таҳқиқоти илмӣ ва 
мақолаҳои илмӣ аз саҳми шахсии муаллиф шаҳодат медиҳанд.

Эродҳо ба диссертатсия. Дар баробари комёбиҳо дар диссертатсия 
баъзе камбудиву нуқсонҳо ба назар мерасанд, ки ислоҳи онҳо ба 
манфиат хоҳад буд:
1. Агар диссертант дар “Дараҷаи таҳқиқи мавзуъасарҳои марбут ба 

мавзуъро гуруҳбандӣ менамуд, беҳтар мебуд.
2. Дар фасли дуюми боби аввал ба ҷанбаи назариявии очерк дар 

такя ба ақидаҳои муҳаққиқони тоҷику рус таваҷҷуҳ бештар шудааст. 
Хуб мебуд, ки ба ҷанбаи

3. Хулосаҳои диссертант дар охири ҳар як фасл ва бобҳои 
диссертатсия яксон (яке зиёду дигаре кам) нестанд.

4. Ҷасорати илмии муаллиф чандон маълум намешавад. Асосан дар 
такя ба андешаи муҳаққиқони дигар очепкҳои Шодон Ҳанифро 
таҳлилу баррасӣ менамояд. Хуб мешуд гоҳ-гоҳе ба баҳс медаромад ва 
мавқки илмии худро нишон медод.

5. Дар диссертатсия баъзе ғалатҳои имлоиву услубӣ ба мушоҳида 
мерасад, ки ислоҳи онҳо ҳангоми нашри оммавии диссертатсия зарур 
аст.

Қисмати хотимавии тақриз. Камбудиҳои дар боло ишорашуда 
принсипиалӣ набуда, ба арзишии илмии диссертатсия чандон халал 
ворид намесозанд. Муҳаққиқ Алишери Абдулмаҷид вазифаҳои дар 
наздаш гузоштаро ба таври бояд иҷро кардааст.

Диссертатсия ва автореферати он, гузоришу мақолаҳои илмии 
Алишери Абдулмаҷид мазмуну муҳтавои диссертатсияро бозтоб 
мекунанд, ки аз маҳорату малака ва лаёқати довталаб шаҳодат медиҳанд.

Диссертатсияи Алишери Абдулмаҷид дар мавзуи «Таҳлили мавзуӣ 
ва мундариҷавии очеркҳои Шодон Ҳаниф» кори илмӣ-таҳқиқии 
анҷомёфта ба ҳисоб меравад.

Дар маҷмуъ, диссертатсияи Алишери Абдулмаҷид дар мавзуи 
«Таҳлили мавзуй ва мундариҷавии очеркҳои Шодон Ҳаниф» ба талаботи 
бандҳои 31-35-и Тартиби додани дараҷаҳои илмӣ, ки бо қарори 
Ҳукумати Ҷумҳурии Тоҷикистон аз 30 июни соли 2021, таҳти №267 
тасдиқ шудааст, ҷавобгӯ мебошад ва муаллифи он сазовори дарёфти

дараҷаи илмии доктори фалсафа (РЬЭ), доктор аз руйи ихтисоси 
60050400 - Рӯзноманигорӣ (60050401 - Рӯзноманигорӣ) мебошад.

Тақризи муқарризи расмӣ бо дарназардошти талаботи бандҳои 71 
ва 72, Тартиби додани дараҷаҳои илмӣ, ки бо қарори Ҳукумати 
Ҷумҳурии Тоҷикистон аз 30 июни соли 2021, таҳти №267 тасдиқ шудааст, 
омода гардидааст.

Муқарризи расмӣ:
Доктори илмҳои филология, профессори
кафедраи ВАО-и чопӣ ва РК-и Муассисаи

таълимии байнидавлатии таҳсилоти олии
“Донишгоҳи Славянии Россия ——
ва Тоҷикистон” Муллоев Шариф Боқиевич
«22» ноябри соли 2023

Имзои Муллоев Шариф Боқиевичр
Сардори шуъбаи кадрҳои Муасс 
байнидавлатии таҳсилоти олии^ 
Славянии Россия ва Тоҷикисто^

мекунам:

ҳимов А. А.
ишго

УПРА

Нишони: Ҷумҳурии Тоҷикистой^^;Д^ 
шаҳри Душанбе, кӯчаи М. Турсунзода -30
Тел:. (+992) 37-221-35-50, 93-500-57-50.
Е-таП: тиПоеу 8ЬапҒ@тай.ги
«22» ноябри соли 2023

